Nafarroako Parlamentuko Mahaiak, 2013ko azaroaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, kreditu-aseguramenduetan espezializaturiko enpresei eta horiek Nafarroako enpresen finantzaketan duten eraginari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko azaroaren 18an

Lehendakaria: Alberto Catalán Higueras

GALDERAREN TESTUA

Atxiki gabeko foru parlamentari Manu Ayerdi Olaizolak, Legebiltzarreko Erregelamenduan ezarritakoaren babesean, ondoko galdera egin du, idatziz erantzuteko:

Legebiltzarrak azaroaren 14an egindako Osoko Bilkuran 2013ko uztailaren amaieran erregistratutako ahozko galdera bat eztabaidatu zen, kreditu-aseguramenduetan espezializaturiko enpresei eta Nafarroako gure enpresen finantzaketan duten eraginari buruzkoa.

Gobernuari eskatzen zitzaiona zen Frantzian ondo funtzionatu duen esperientzia bat balioets zezan, zeinean Estatuak estaldura-sistema osagarri bat ezarri baitzuen, enpresa txiki eta ertainei ahalbidetu ziena aseguru orokor bat eduki ahal izatea, krisia baino lehen zeukatenaren baliokidea.

Lehendakariordeak Osoko Bilkuran ahoz emandako erantzunean, galdera honetan aipatzen ez den beste ekimen bat izan zuen mintzagai, eta parlamentari hau prest azaldu zen kontseilariari kasuko dokumentazioa emateko, azter zezan eta hortik ideiaren bat atera ote zitekeen ikus genezan, gure enpresei laguntzearren.

Informazio hori eskura eman zitzaion Osoko Bilkura horretan zehar.

Behin informazioa jasota eta argituta, galdera errepikatzen dut:

Frantzian baliatutako neurriaren moduko bat interesgarria izanen litzatekeela uste al du Gobernuak? Posible izanen al litzateke hori?

Iruñean, 2013ko azaroaren 11n

Foru parlamentaria: Manu Ayerdi Olaizola

